
Natur a Rheswm dros Adrodd:

Mae’r adroddiad hwn yn cyflwyno’r Strategaeth Archwilio Mewnol ar gyfer 2023-24 ar gyfer
ystyriaeth y Pwyllgor Llywodraethu ac Archwilio er mwyn penderfynu a yw’n bodloni gofynion
sicrwydd y Cyngor. Mae Safonau Archwilio Mewnol y Sector Cyhoeddus angen i'r prif swyddog
archwilio sefydlu cynllun sy’n seiliedig ar risg er mwyn penderfynu ar flaenoriaethau’r
gweithgareddau archwilio mewnol, sy’n gyson & nodau’r sefydliad. Mae’n rhaid i’r Pwyllgor
Llywodraethu ac Archwilio eu cymeradwyo, ond nid eu cyfarwyddo (Safon 1110).

1. CYFLWYNIAD

3.

1.1.

Mae’r Strategaeth Archwilio Mewnol 2023-24 arfaethedig wedi ei hatodi ar gyfer ei
hadolygu a’i thrafod gan y Pwyllgor.

CEFNDIR

2.1.

2.2.

2.3.

Mae Safonau Archwilio Mewnol y Sector Cyhoeddus (PSIAS) angen i mi, fel y prif swyddog
archwilio, sefydlu cynlluniau sy’n seiliedig ar risg er mwyn penderfynu ar flaenoriaethau’r
gweithgareddau archwilio mewnol sy’n gyson & nodau’r Cyngor. Wrth flaenoriaethu ein
hadnoddau cyfyngedig, mae’n rhaid i ni wneud gwaith digonol er mwyn fy ngalluogi i
ddarparu barn archwilio mewnol flynyddol fel y gall y Cyngor siapio ei Ddatganiad
Llywodraethu Blynyddol.

Fel sail i'r gwaith archwilio, rydw i wedi defnyddio’r gofrestr risg strategol er mwyn
penderfynu ar y blaenoriaethau ar gyfer gweithgareddau archwilio mewnol. Yn ychwanegol
at hynny, rydw i wedi cyfarfod yr Uwch Dim Arweinyddiaeth a phenaethiaid gwasanaeth er
mwyn trafod eu safbwyntiau am y meysydd arfaethedig ar gyfer eu hadolygu a’r meysydd
sy’n achosi pryder.

Oherwydd yr ansicrwydd ynghylch y sefyllfa bresennol, byddaf yn parhau i adolygu'r
blaenoriaethau yn 6l yr angen, mewn ymateb i newidiadau ym musnes, risgiau,
gweithrediadau a rhaglenni’r Cyngor er mwyn sicrhau ei fod yn parhau i fod yn berthnasol.
Byddaf yn adrodd ar y newidiadau i'r Cyfarwyddwr Swyddogaeth (Adnoddau) / Swyddog
Adran 151 a’r Pwyligor Llywodraethu ac Archwilio.

ARGYMHELLIAD

3.1.

Bod y Pwyllgor Llywodraethu ac Archwilio yn cymeradwyo’r Strategaeth Archwilio Mewnol
ar gyfer 2023-24 ac yn ystyried a yw'r dull a’r blaenoriaethau a amlinellir yn bodloni
anghenion sicrwydd y Cyngor.

RHAGAIR-Y CYD-DESTUN CYFREDOL

Yn 2022, trawyd sefydliadau gan storm berffaith o risgiau mawr eu heffaith a chydgysylitiedig a
daflodd y DU i sefyllfa o argyfwng parhaus. Yn dilyn amgylchiadau digynsail y pandemig coronafeirws
byd-eang, dwysaodd y rhyfel yn Wcrain fethiannau yn y gadwyn gyflenwi gan achosi cynnydd mawr
mewn prisiau ynni a bwydo chwyddiant, ac roedd yr holl ffactorau hyn yn llywio amgylchedd risg y
Cyngor. Stad o argyfwng yw’r normal newydd erbyn hyn. Mae trychinebau naturiol sy’n gysylitiedig &’r
hinsawdd, dirywiad economaidd, trychineb costau byw cynyddol yn Ewrop, prinder bwyd, lles
gweithwyr a phrinder sgiliau, a thirwedd o ymosodiadau seiber sy’n datblygu’n sydyn i fod yn
ymosodiadau diwydiannol yn digwydd mewn cyfnod pan mae tensiynau geo-wleidyddol yn dwysau a

lle mae bygythiad gwirioneddol o risgiau hylifedd a solfedd ariannol i fusnesau.

Yn dilyn y cyhoeddiad ar Gyllideb y Gwanwyn 2023, mae’r Swyddfa Cyfrifoldeb Cyllidebol (OBR) wedi
codi ei ddisgwyliadau ar gyfer twf mewn cynnyrch domestig gros (GDP) yn y tymor byr, gan
adlewyrchu perfformiad gwell na’r disgwyl yn yr economi a phrisiau cyfanwerthu nwy is, o gymharu &’i
ragolwg diwethaf fis Tachwedd y llynedd. Fodd bynnag, mae’r OBR yn parhau i ragweld y bydd y
dirywiad economaidd, a ddechreuodd ganol 2022, yn parhau yn ystod hanner cyntaf 2023 gyda

chwyddiant uchel yn arwain at wariant is gan ddefnyddwyr.’

Mae rhagolwg diweddaraf yr OBR yn nodi y bydd chwyddiant yn mwy na haneru eleni ac mae’r
economi ar y trywydd iawn i osgoi dirwasgiad, gyda chynnyrch domestig gros yn cynyddu a dyledion
yn gostwng yn y tymor canol. Fodd bynnag, bydd yr argyfwng costau byw yn parhau a disgwylir
gostyngiad cronnol 0 5.7% mewn incwm gwario gwirioneddol aelwydydd fesul person - sef mesur o
safonau byw gwirioneddol - yn ystod 2022-23 a 2023-24, gan gynyddu’r pwysau a’r galw am
wasanaethau’r Cyngor a chynyddu’r sbardunau i gyflawni gweithredoedd o dwyll yn ei erbyn, yn

fewnol ac yn allanol.

O ganlyniad i benderfyniadau’r Gyllideb Wanwyn, bydd y llywodraethau datganoledig yn derbyn cyllid
trwy’r fformiwla Barnett, a bydd Llywodraeth Cymru’n derbyn swm ychwanegol o £180 miliwn yn
2023/24 a 2024/25.

" Rhagwelir y bydd cynnydd o -0.2% mewn cynnyrch gros domestig (GDP) yn 2023, 1.8% yn 2024, 2.5% yn 2025, 2.1%
yn 2026 a 1.9% yn 2027.



CYFLWYNIAD

Mae’r gwasanaeth Archwilio Mewnol yn dim mewnol annibynnol a gwrthrychol sy’n darparu sicrwydd
a chyngor i reolwyr ar bob lefel ac i aelodau etholedig ac aelodau lleyg ar ansawdd gweithrediadau yn

y Cyngor.

Rydym yn gweithredu yn unol & Safonau Archwilio Mewnol y Sector Cyhoeddus? (PSIAS), sy’n diffinio

archwilio mewnol fel:

Mae archwilio mewnol yn weithgaredd sicrwydd ac ymgynghori annibynnol,
gwrthrychol sydd wedi’i gynllunio i ychwanegu gwerth a gwella

gweithgareddau sefydliad. Mae’n helpu sefydliad i gyflawni ei amcanion
trwy ddull systematig, disgybledig o werthuso a gwella effeithiolrwydd
prosesau rheoli risg, rheolaeth a llywodraethu.

Agwedd bwysig ar archwilio mewnol yw i ba raddau y mae’n helpu’r sefydliad i gyflawni ei amcanion a
gwella. Mae hyn yn golygu bod rhaid i'n gwaith ganolbwyntio ar y pethau sy’n bwysig i’r sefydliad, a
rhaid i’r farn a’r awgrymiadau gwella a ddarparwn helpu’r sefydliad a chael eu gwerthfawrogi gan

randdeiliaid. Felly mae amcanion y tim fel a ganlyn:

rhoi sicrwydd a chyngor annibynnol i reolwyr ac aelodau etholedig ac aelodau lleyg ar reoli

risg, llywodraethu a rheolaeth fewnol

datblygu a hyrwyddo ein rol i wneud cyfraniad sylweddol i nod y Cyngor i foderneiddio,

darparu effeithlonrwydd a gwella gwasanaethau i'n cwsmeriaid

ychwanegu gwerth ym mhob maes o’n gwaith, gan ddarparu gwasanaeth ardderchog i'n

cwsmeriaid

2 Mae’r Gosodwr Safonau Archwilio Mewnol Perthnasol (CIPFA, yr Adran lechyd, Llywodraeth Cymru, yr Adran Gyllid
(Gogledd Iwerddon), Trysorlys Ei Fawrhydi a Llywodraeth yr Alban) yn cyhoeddi Safonau Archwilio Mewnol y Sector
Cyhoeddus (2017) ac maent yn orfodol i bob corff llywodraeth leol a chanolog.



STRWYTHUR Y GWASANAETH, CAPASITI A
HYFFORDDIANT

Strwythur
Mae’r swyddogaeth Archwilio Mewnol wedi newid yn sylweddol yn ystod y blynyddoedd diwethaf.

Mae integreiddio’r timau Archwilio Mewnol a Rheoli Risg, mabwysiadu dull sy’n gwbl seiliedig ar risg a
dull ‘archwilio ystwyth’ wedi gwella’r sicrwydd y mae’n ei roi i'r Cyngor. Mae’r tim wedi ymateb yn dda;
mae staff wedi addasu eu sgiliau, wedi cynnal archwiliadau mwy cymhleth ac ar lefel strategol, ac

wedi rheoli llwyth gwaith uwch.

Mae’r tim yn cynnwys cyfoeth o brofiad archwilio mewnol ac allanol, ynghyd & chymysgedd
ardderchog o gymwysterau proffesiynol, yn cynnwys CIPFA3 | CIIA* | IRRV®, ACFS® , ACFTech’, a
AATS, ynghyd & chymwysterau academaidd mewn Rheoli Newid, Busnes a Chyfrifyddiaeth.

Prif Archwiliwr
CMIIA CIA MSc

Pennaeth Archwilio & Risg
CMIIA CPFA ACFS
Rheolwr Risg ac Yswiriant

| [ |
Uwch Archwilydd UwchArchwilydd Uwch Archwilydd
(Swydd Wag) IRRV ACFTech AAT
o

Swyddog Risg, Yswiriant
ac Archwilio

(0.8 FTE)

Archwilio Mewnol a Rheoli Risg, Ebrill 2023
Yn dilyn ymarfer recriwtio yn ddiweddar, rydym wedi cael aelod newydd i’'r tim, sydd i'w groesawu, a
bydd yn ymuno & ni ar 1 Ebrill 2023. Ar hyn o bryd dim ond un swydd wag sydd gennym (1.0 cyfystyr

ag amser llawn) ar lefel Uwch Archwilydd, a hynny oherwydd secondiad, ac rydym yn defnyddio’r

3 CIPFA (Sefydliad Siartredig Cyllid Cyhoeddus a Chyfrifyddiaeth) yw'r corff proffesiynol ar gyfer pobl sy’n gweithio mewn
gwasnaethau cyhoeddus.

4 Mae'r CIIA (Sefydliad Siartredig yr Archwilwyr Mewnol) yn gymdeithas broffesiynol ar gyfer archwilwyr mewnol.
5YrIRRV (Sefydliad Ardrethu a Phrisio Refeniw) yw’r corff proffesiynol ar gyfer trethiant lleol, budd-daliadau a phrisio.

6 Mae’r ACFS (Arbenigwr Achrededig Atal Twyll) yn gymhwyster atal twyll proffesiynol sy’n cael ei achredu gan y Bwrdd
Achredu Proffesiynol Atal Twyll.

7 Mae’r ACFTech (Technegydd Achrededig Atal Twyll) yn gymhwyster atal twyll a ddarperir gan CIPFA a’i achredu gan y
Bwrdd Achredu Proffesiynol Atal Twyll.

8 Cymdeithas y Technegwyr Cyfrifyddu.



swydd wag i ariannu arbenigedd allanol. Gyda lefel cynhyrchiant o 72% mae gennym tua 700 diwrnod

o adnodd archwilio ar gael i ddarparu barn sicrwydd flynyddol.

Mae absenoldebau staff a swyddi gwag yn cael effaith sylweddol mewn tim bychan. Mae CIPFA?® a'r
CIIA wedi nodi fod recriwtio a chadw staff yn her benodol i dimau archwilio mewnol ac mae’n bwriadu
cynnal ymchwil ar opsiynau o ran llwybrau gyrfa a llwybrau i mewn i’r maes archwilio mewnol er

mwyn annog recriwtio hirdymor, cynaliadwy i'r rél.

Hyfforddiant

Mae gallu archwilio mewnol i gynorthwyo’r sefydliad i gyflawni ei amcanion strategol a’i
flaenoriaethau’n ddibynnol ar ansawdd y tim archwilio mewnol. Felly, mae cynyddu capasiti a gallu
archwilio mewnol yn flaenoriaeth er mwyn gwella ei effaith a’i effeithiolrwydd a datblygu tim hynod o
gymwys a pherthnasol sy’n gallu mynd i'r afael yn hyderus ag anghenion sicrwydd sy’n newid. Mae
sicrhau archwilwyr sydd a digon o brofiad i gwblhau gwaith mwy cymhleth, yn ogystal & hyfforddi a

chefnogi staff newydd ac amhrofiadol, yn her.

Bydd y gwasanaeth felly’n parhau i fuddsoddi’n sylweddol mewn hyfforddiant a datblygu i sicrhau bod
y tim yn parhau &’u datblygiad proffesiynol, yn cadw i fyny &’r risgiau a’r datblygiadau sy’n dod i’r
amlwg yn y sector, a’'u bod yn cael eu cadw. Byddwn hefyd yn cymryd rhan mewn hyfforddiant
corfforaethol gorfodol, lle bo angen. Byddwn yn buddsoddi 115 diwrnod (12%) mewn hyfforddi a
datblygu yn 2023-24, gan gynnwys:

HYFFORDDIANT A DATBLYGIAD

Corfforaethol Cynefino
Arweinyddiaeth a__ 7% 9%
rheolaeth
2%

Cymraeg
39%

9 ‘Internal audit: untapped potential’, Sefydliad Siartredig Cyllid Cyhoeddus a Chyfrifyddiaeth, Mai 2022

DULL ARCHWILIO

Mae’r proffesiwn Archwilio Mewnol wedi newid yn sylweddol ers ei ddyddiau gwirio cydymffurfiaeth
pan oedd gwaith archwilio’n canolbwyntio’n bennaf ar werthuso’r gorffennol a sicrhau cydymffurfiaeth.
Cyfrifoldeb rheolwyr yw cydymffurfio. Mae archwilio wedi esblygu, gan symud o archwilio sy’n
‘seiliedig ar systemau’ i archwilio sy’n ‘seiliedig ar risg’, ac yn fwy diweddar, mae wedi mabwysiadu
dull ‘archwilio ystwyth’ i helpu sefydliadau i edrych ymlaen a mynd i'r afael & materion a allai effeithio

ar berfformiad yn fwy hyblyg.

Yn wahanol i archwilio mewnol traddodiadol, lle mae cynlluniau archwilio’n cael eu gweithredu yn unol
ag amserlen gaeth, a lle nad ydynt o reidrwydd yn rhoi sylw i’r risgiau pwysicaf, mae archwilio mewnol
sy’n seiliedig ar risg yn cael ei yrru gan yr asesiadau risg diweddaraf, gan roi sylw i’r bygythiadau

mwyaf yn gyntaf ac yn llawer mwy aml.

Archwilio sy’n seiliedig ar Risg
Mae Safon 2010 o Safonau Archwilio Mewnol y Sector Cyhoeddus yn nodi bod rhaid i’r prif swyddog

archwilio sefydlu dull sy’n seiliedig ar risg i bennu blaenoriaethau gweithgaredd archwilio mewnol,

sy’n gyson a nodau’r sefydliad.

O ganlyniad, y ffordd orau i’r gweithgaredd archwilio mewnol proffesiynol gyflawni ei genhadaeth fel
conglfaen llywodraethu yw trwy leoli ei waith yng nghyd-destun fframwaith rheoli risg y sefydliad ei

hun. Felly, rydym wedi alinio ein gweithgaredd archwilio mewnol &’r gofrestr risg strategol.

Er mwyn darparu dull mwy ystwyth ac i gymryd newidiadau yn y sefydliad a’r amgylchedd risg i
ystyriaeth, rydym hefyd yn cwrdd ag uwch reolwyr i drafod eu risgiau, eu pryderon a’u gofynion
diweddaraf. Yn y modd hwn, rydym yn gwbl ymwybodol o’r materion sy’n dod i'r amlwg ac yn gallu

canolbwyntio ein hadnoddau yn y meysydd sydd a’r flaenoriaeth a’r risg fwyaf.

Mapio Sicrwydd

Mae’r gwasanaeth archwilio mewnol mewn sefyllifa unigryw yn y sefydliad i roi sicrwydd cyfannol i’r
Pwyllgor Llywodraethu ac Archwilio ac uwch reolwyr ar effeithiolrwydd rheolaethau mewnol,
llywodraethu a rheoli risg.



Mae’r ‘model tair llinell’ yn fframwaith y gellir ei ddefnyddio i ddod &’r ffynonellau sicrwydd hyn at ei
gilydd, a bydd yn rhoi sicrwydd i aelodau, rheoleiddwyr sector ac archwilwyr allanol bod rheolaethau a
phrosesau priodol ar waith ac yn gweithredu’n effeithiol, ac y byddant yn cefnogi Datganiad

Llywodraethu Blynyddol y Cyngor.

Rydym yn gweithio gyda’r llinell gyntaf a’r ail linell i sicrhau’r fath sicrwydd ac yn cefnogi’r Tim Busnes
a Pherfformiad Corfforaethol i ddefnyddio ein meddalwedd rheoli risg (4risk) i gofnodi’r ‘tair llinell’:
Llinell Gyntaf: Rheolaeth - swyddogaethau gweithredol
Ail Linell: Swyddogaethau cymorth megis AD, Cyllid, TG, Cyfreithiol, Diogelwch
Gwybodaeth, lechyd a Diogelwch, Rheoli Risg
Trydedd Linell: Sicrwydd cyffredinol a ddarperir gan gyrff rheoleiddio mewnol, allanol neu

eraill a chyrff llywodraethu

Archwilio Ystwyth

Y prif wahaniaeth rhwng archwilio ystwyth ac archwilio traddodiadol yw hyblygrwydd. Yn lle cynllunio
anhyblyg, un cam, mae archwilio ystwyth yn canolbwyntio ar gynllunio hyblyg, ailadroddol ar sail
barhaus. Mewn gwaith archwilio traddodiadol, mae’r cynllunio’n digwydd fisoedd os nad blynyddoedd

ymlaen llaw, a all olygu bod y ‘cynllun’ wedi dyddio cyn iddo gael ei gymeradwyo hyd yn oed.

Mae cylch cynllunio hyblyg yr archwiliad ystwyth yn caniatau i dimau flaenoriaethu tasgau yn seiliedig
ar risgiau ac anghenion y sefydliad. Yn lle dilyn cynllun archwilio mewnol anhyblyg, mae 6l-groniad o

archwiliadau a phrosiectau yn cael eu diweddaru’n barhaus.

Mae ffocws craidd ar gydweithio a chyfathrebu rhwng y tim archwilio a’r rhanddeiliaid trwy gydol yr
holl brofiad hefyd. Er bod ansawdd archwilio bob amser yn ystyriaeth allweddol, mae cyfathrebu’n

digwydd yn fwy aml ac anffurfiol ac nid oes unrhyw beth annisgwyl yn codi.

Mwya’n y byd yr ydym yn ei wybod, a chynharaf yn y byd y byddwn yn ei wybod, gorau yny byd y
gallwn helpu’r sefydliad i fynd &’r afael & materion rheoli a risg posib. Mae hyn yn helpu i leihau’r

effaith negyddol ar gwsmeriaid, staff ac aelodau.



BLAENORIAETHAU

Cofresir Risg Strategol

Er mwyn sicrhau ein bod yn canolbwyntio ar yr hyn sydd bwysicaf i'r Cyngor, mae rhan helaeth o’n
gwaith yn canolbwyntio ar adolygu’r gofrestr risg strategol dros gyfnod treigl o ddwy flynedd. Rydym

yn canolbwyntio ar risgiau cynhenid ‘coch’, lle mae’r risg gweddilliol yn ‘goch’ neu ‘ambr’.

Ar hyn o bryd mae’r Cyngor wedi asesu 12 0’i risgiau strategol fel risgiau cynhenid ‘coch’, mae wyth
(pump yn 2022-23) yn risgiau lle mae’r Cyngor wedi asesu’r risg gynhenid a’r risg gweddilliol fel

risgiau ‘coch’ ac mae tri (saith yn 2022-23) yn risgiau cynhenid ‘coch’ sydd a risg weddilliol ‘ambr’.

O ganlyniad, rhoddir blaenoriaeth i adolygu’r risgiau a adolygwyd ddiwethaf yn ystod 2021-22 ac

unrhyw risgiau newydd (gweler Atodiad A am fanylion o’r archwiliadau arfaethedig).

Archwiliad TG

Mewn arolwg'? o brif archwilwyr roedd seiberddiogelwch a diogelwch data yn parhau i gael ei ystyried
fel y bygythiad mwyaf - gyda 82% yn dweud ei fod ymysg y pum risg uchaf (yr un fath ag yn 2022).
Mae’r dirwedd bygythiadau wedi dod yn fwy peryglus - ac yn arbennig oherwydd y rhyfel yn Wcrdin.
Yn dilyn ymosodiad Rwsia, mae’r Ganolfan Genedlaethol Seiberddiogelwch - rhan o GCHQ - wedi

galw ar sefydliadau yn y DU i gryfhau eu hamddiffynfeydd ar-lein.

Yn ogystal, yn 6l y dadansoddwr bygythiadau seiber Sophos22'!, gwelwyd cynnydd o 80% mewn
ymosodiadau meddalwedd wystlo yn 2022. Gyrrwyd y twf yn rhannol wrth i hacwyr fanteisio ar dwf yn
y diwydiant meddalwedd wystlo fel gwasanaeth. Yn 6l yr arolwg, gwelwyd cynnydd aruthrol yn y pris
ar gyfer adennill data a gafodd ei ddwyn, o $170,000 ar gyfer pob trosedd i $812,360.

Mae hacwyr hefyd yn symud i faes mwy bygythiol, sef yr hyn a elwir yn “meddalwedd ddifa” i roi
pwysau ar sefydliadau i dalu - mae’r ymosodiadau hyn yn targedu seilwaith critigol. Mae lliniaru risg

meddalwedd wystlo’'n parhau i fod yn anodd ac mae’n creu risg i fodolaeth sefydliadau.

10 Risk in Focus 2023: Hot topics for internal auditors’, Conffederasiwn Ewropeaidd o Sefydliadau Archwilio Mewnol
(2023)
" https://www.sophos.com/en-us/whitepaper/state-of-ransomware



https://www.sophos.com/en-us/whitepaper/state-of-ransomware

Gwelwyd enghraifft ddiweddar yn y GIG ym mis Awst 2022, pan dargedwyd ei systemau TG gyda
maleiswedd LockBit 3.0 ac roedd y canlyniadau’n drychinebus - collodd rhai ymddiriedolaethau

feddalwedd am ddau fis, ac roedd y gost yn enfawr.

Gall achos difrifol o dor diogelwch effeithio ar ansawdd gwasanaethau’r Cyngor, ar ymddiriedaeth a’i
enw da, dirwyon yn gysylitiedig a thorri'r GDPR a’i sefyllifa ariannol, ond, yn fwy difrifol, ar allu’r

Cyngor i barhau i ddarparu ei wasanaethau i gleientiaid bregus.

Gan ein bod wedi cyrraedd pendraw ein galluoedd technegol yn y maes hwn, rydym wedi comisiynu
Archwilwyr TG yng Nghyngor Dinas Salford i gyflawni rhaglen waith i ddarparu sicrwydd i’r Cyngor fod

ei wendidau TG yn cael eu rheoli'n effeithiol.

Yn ystod 2023-24, rydym yn bwriadu ceisio sicrwydd fod y cyngor wedi asesu risgiau’n briodol a’i fod
wedi rhoi mesurau lliniaru effeithiol ar waith yn y meysydd canlynol:

e Seiberddiogelwch - Dadansoddiad o’r bylchau

e Rheoli Rhaglen / Prosiect (Proses Reoli Newid Busnes)

e Rheoli Mynediad Corfforaethol (Risgiau Allweddol)

e Rheoli Cyflenwyr

Twyll

Pan fydd pobl yn twyllo’r sector cyhoeddus neu wasanaethau cyhoeddus, maent yn cymryd arian oddi
wrth wasanaethau y mae’r cyhoedd yn dibynnu arnynt, ac maent yn niweidio ymddiriedaeth
dinasyddion yn y llywodraeth. Mae twyll a llygredd yn faterion sy’n esblygu, ac, fel y cyfryw, rhaid i
ymateb y Cyngor fod yn hyblyg a rhaid iddo addasu i natur twyll sy’n newid.

Felly, byddwn yn parhau i adolygu ymagwedd y Cyngor tuag at atal twyll, atal llwgrwobrwyo a
llygredd, atal gwyngalchu arian ac ariannu terfysgaeth trwy’r Strategaeth Atal Twyll, Liwgrwobrwyo a

Llygredd 2022-25 a byddwn yn diweddaru’r Cynllun Ymateb i Dwyll yn unol & hynny.



Gwaith archwilio arall

Partneriaethau
Mae Cylch Gorchwyl y Pwyllgor Llywodraethu ac Archwilio yn cynnwys gofyniad iddo adolygu’r

trefniadau llywodraethu a sicrwydd sydd ar gael ar gyfer partneriaethau neu gydweithio arwyddocaol
(3.4.8.6) ac adolygu’r sicrwydd sydd ar gael ar gyfer rheoli risgiau partneriaeth, gan gynnwys proffil
risg y Cyngor fel rhan o’r bartneriaeth (3.4.8.8.1). Gan nad oes adroddiad blynyddol ar gael gan'y
Pwyllgor Sgriwtini Partneriaeth ac Adfywio, byddwn yn cyflawni darn o waith i ddarparu’r sicrwydd

hwn i’r Pwyllgor.

Parodrwydd y Cyngor ar gyfer y Ddeddf Caffael
Pan ysgrifennwyd yr adroddiad hwn, roedd y Bil Caffael wedi cwblhau ei daith trwy’r Cam Pwyllgorau

yn Nhy’r Cyffredin. Bydd y Bil yn mynd yn ei flaen yn awr i'r cam Adroddiad a’r Trydydd Darlleniad. Ar
Ol i’r Bil dderbyn Cydsyniad Brenhinol (disgwylir i hyn ddigwydd yn ddiweddarach yn y gwanwyn) bydd
gwaith yn mynd rhagddo i gwblhau is-ddeddfwriaeth (Offerynnau Statudol, neu reoliadau). Yn dilyn
ymgynghoriad cyhoeddus, bydd fersiwn derfynol yr is-ddeddfwriaeth yn cael ei gosod yn y Senedd,
ac, ym marn Swyddfa’r Cabinet, dyna’r pwynt cynharaf y byddent yn gallu rhoi hysbysiad chwe mis
ymlaen llaw o ddyddiad mynd yn fyw'r gyfundrefn newydd, ac maent yn disgwyl y bydd hynny yng
ngwanwyn 2024 ar y cynharaf.

Disgwylir y bydd y Ddeddf newydd yn gosod baich trwm ar bob agwedd o gaffael a’r bobl sydd
ynghlwm &’r gwaith. Mae gofynion tryloywder uwch yn nodwedd allweddol o’r Bil sector cyhoeddus
newydd, a bydd hynny’n cael effaith sylweddol ar weithgareddau caffael o ddydd i ddydd. O
lywodraethiant a rheolaeth, i staffio, prosesau, gweithdrefnau a systemau. Bydd yn hanfodol bod &'r
data diweddaraf a data cywir. Ymysg y gofynion newydd niferus, bydd rhaid i dimau caffael ddatblygu
prosesau newydd i dracio gwariant ar gontractau ar draws eu sefydliad i sicrhau cydymffurfiaeth &
hysbysiadau’n ymwneud & thryloywder a thracio i weld pryd fydd terfynau ariannol sy’n sbarduno

camau hysbysu’n cael eu cyrraedd.

Bydd yr adolygiad hwn yn darparu sicrwydd fod y Cyngor ar y trywydd iawn ac wedi paratoi ar gyfer
gofynion y ddeddfwriaeth newydd.



Rheoli Contractau
Amlygodd ymchwiliad i daliad a ddyblygwyd wendidau ym mhrosesau rheoli contractau’r Cyngor.

Bydd yr archwiliad hwn yn darparu sicrwydd fod rheolwyr wedi mynd i’r afael &’r gwendidau hyn ac

nad ydynt yn bresennol mewn rhannau eraill o’'r Cyngor.

System Cardiav Tanwydd
Amlygwyd gwendidau yn y system cardiau tanwydd yn dilyn digwyddiad diweddar lle cafodd cerdyn

tanwydd y Cyngor ei ddwyn. Bydd yr archwiliad hwn yn darparu sicrwydd fod rheolwyr wedi mynd i’r

afael &’r gwendidau hyn.

Cyflogres (Proses ‘Gweithwyr Newydd’)

Gall prosesu system gyflogres y Cyngor gael effaith sylweddol ar weithwyr a’'r Cyngor. Ceir risgiau’n
ymwneud a chynhyrchiant, moral, enw da a goblygiadau ariannol, gan gynnwys costau uwch a
dirwyon, yn ogystal &’r bygythiad o dwyll cynyddol oherwydd yr argyfwng costau byw. Bydd yr
archwiliad hwn yn darparu sicrwydd fod prosesau cyflogres yn gywir, mor effeithlon & phosib a’'u bod

yn lleihau’r risg o dwyll.

Rheoli Debyd Uniongyrchol
Amlygodd camgymeriad wrth brosesu debyd uniongyrchol y Dreth Gyngor a’r Trethi Annomestig

Cenedlaethol yn ystod mis Rhagfyr 2022 wendidau yn y system hon. Bydd yr archwiliad hwn yn
darparu sicrwydd nad yw’r gwendidau hyn yn bodoli mewn rhannau eraill o’r Cyngor lle mae system

debyd uniongyrchol sylweddol ar waith.

Adennill Dyledion
Mae’r Cyfarwyddwr Swyddogaeth (Adnoddau) a Swyddog Adran 151 wedi gofyn i ni gynnal archwiliad

i ddarparu sicrwydd bod prosesau adennill dyledion yn y Cyngor yn effeithiol a’u bod yn hwyluso’r

gwaith o adennill dyledion.



Gwaith sy’'n weddill 0 2022-23
Oherwydd swyddi gwag sy’n bodoli o hyd, rhoddwyd rhywfaint o’r gwaith blaenoriaeth is yr oeddem

wedi’i nodi i’r naill ochr. Bydd ymarfer recriwtio llwyddiannus yn caniatau i ni ailgychwyn y gwaith hwn:

Cyllid Gofal Cymdeithasol Oedolion

Mae’r bwich ariannu gofal cymdeithasol yn cynyddu ac mae hyn yn rhoi pwysau ar y Cyngor i reoli ei
incwm a’i wariant yn y maes hwn. Mae galw cynyddol am wasanaethau a chymorth, ond llai o
adnoddau a chapasiti i'w darparu. Mae cost ariannol uniongyrchol i awdurdodau lleol a risg i enw da
yn sgil methiant i gwrdd & gofynion statudol. Felly, byddwn yn adolygu’r fframwaith codi tal ar gyfer

gwasanaethau gofal cymdeithasol oedolion.

Gweinyddu Pensiynau Athrawon - Rhan 2
Yn ystod 2021-22, yn dilyn cwynion am fylchau yng nghofnodion gwasanaeth pensiynadwy rhai

athrawon, gofynnodd y Cyfarwyddwr Swyddogaeth (Adnoddau) a Swyddog Adran 151 i Archwilio
Mewnol adolygu’r broses o gyflwyno gwybodaeth am gyfraniadau pensiwn a gwasanaeth i'r Cynllun
Pensiynau Athrawon (TPS). Nodom nifer o faterion a allai olygu bod cofnodion gwasanaeth
pensiynadwy athrawon a gedwir gan y TPS yn anghywir, a gallai hyn arwain at feirniadaeth a/neu

ddirwyon gan y Rheoleiddiwr Pensiynau.

Mae’r TPS wedi datblygu proses newydd ar gyfer cyflwyno data, a ddylai fod wedi cael ei chyflwyno
ym mis Ebrill 2022. Fodd bynnag, mae problemau gydag adroddiadau wedi arwain at oedi o ran
gweithredu’r broses. Byddwn yn adolygu cywirdeb vy ffeil ddata newydd pan fydd y broses newydd

wedi’i gweithredu’n llawn.

Gweinyddu Pensiynau Llywodraeth Leol
Nodwyd materion mwy cyffredinol yn ymwneud & gweinyddu pensiynau yn ystod yr archwiliad ar

weinyddu pensiynau athrawon a’r adolygiad dilyn i fyny ar y Broses Gadawyr. Felly, byddwn yn
cynnal archwiliad o weinyddu’r pensiwn Llywodraeth Leol.



Cronfeydd Answyddogol Ysgolion
Rydym yn parhau i gynorthwyo’r Cyfarwyddwr Addysg, Sgiliau a Phobl Ifanc er mwyn darparu

sicrwydd bod cyfrif cywir yn cael ei roi am incwm a gwariant mewn cronfeydd answyddogol ysgolion a
bod y trefniadau llywodraethu’n briodol. Bydd hyn yn golygu darparu adborth a hyfforddiant pellach i

benaethiaid, a sicrhau ansawdd tystysgrifau archwilio cronfeydd ysgol.

Rheolaeth Ariannol mewn Ysgolion
Amlygodd y gwaith i sicrhau ansawdd tystysgrifau archwilio cronfeydd answyddogol ysgolion, a

gwaith wrth archwilio rhai o’r cronfeydd, y byddai prosesau rheoli ariannol mewn ysgolion yn elwa o

adolygiad mwy manwl.

Monitro Parhaus
Yn 2021, prynasom feddalwedd i’'n galluogi ni i ddadansoddi llawer iawn o ddata yn gyflym ac yn

rhwydd. Yn ogystal & dadansoddi data yn ystod archwiliadau eraill, byddwn yn parhau i weithio gyda
chydweithwyr yn y swyddogaeth Taliadau i nodi taliadau dyblyg a methiannau eraill yn y prosesau

prynu a thalu.

O ganlyniad i’r gwaith monitro parhaus hwn, byddwn yn nodi methiannau pellach mewn rheolaethau,
a’r oblygiadau ariannol, yn gynt. P’un ai fydd yn arbed arian i’r cyngor, neu os nad oes colled
sylweddol, mae canfod methiannau mewn rheolaethau yn gynnar yn golygu bod modd cymryd camau

adfer a gweithredu mewn da bryd.



DILYN | FYNY

Mae Safon 2500 yn nodi bod rhaid i’r prif swyddog archwilio sefydlu proses dilyn i fyny i fonitro a
sicrhau bod rheolwyr wedi mynd i’r afael yn effeithiol &’r risgiau a godwyd neu fod uwch reolwyr wedi

derbyn y risg o beidio & gweithredu.

Gall blaenoriaethau eraill, cyfyngiadau cyllidebol a ffactorau eraill atal rheolwyr rhag mynd i’r afael &

Materion/Risgiau o fewn yr amserlen y cytunwyd arni neu fel y cynlluniwyd yn flaenorol i liniaru’r risg.

Mae rheolwyr nad ydynt yn mynd i’r afael & Materion / Risgiau sy’n codi o waith archwilio mewnol yn

peryglu’r sefydliad. Trwy ddilyn i fyny, mae hyn yn helpu i’'w atal rhag dod yn broblem.

Yn unol &r Siarter Archwilio Mewnol, byddwn yn cymryd camau ffurfiol i ddilyn i fyny’r holl Faterion /
Risgiau a gynhwysir mewn adroddiadau archwilio gyda sgér Sicrwydd ‘Cyfyngedig’ neu ‘Dim
Sicrwydd’. Pan fydd adroddiadau’n parhau i ddenu sgér ‘Sicrwydd Cyfyngedig’ neu ‘Dim Sicrwydd’,
gall y Pwyllgor Llywodraethu ac Archwilio wahodd perchennog y risg neu’r pennaeth gwasanaeth i

gyfarfod i drafod yr adroddiad.

Byddwn yn parhau i helpu’r Cyngor i dracio gweithrediad yr holl weithredoedd a byddwn yn cofnodi

pob cam y cytunwyd arnynt ar system dracio fewnol (4action).



MESURAU PERFFORMIAD

Mae archwilio mewnol seiliedig ar risg yn arloesol ac yn flaengar o ran arferion archwilio mewnol.
Mae’n broses ddeinamig ac felly mae’n aros ei rheoli na methodolegau traddodiadol. Mae monitro
cynnydd yn erbyn cynllun sy’n newid yn gyson yn her. Fodd bynnag, mae’r manteision yn gorbwyso’r
anawsterau hyn ac rydym wedi adolygu ein mesurau perfformiad i sicrhau bod ystyriaeth yn cael ei roi

i’r anawsterau o ran mesur effeithiolrwydd archwilio mewnol.

Mae gennym raglen sicrhau ansawdd a gwella ar waith i sicrhau bod ein gwasanaeth archwilio
mewnol yn gwella’n barhaus. Rydym wedi mabwysiadu cyfres lai a symlach o fesurau perfformiad i

werthuso effeithiolrwydd ein gwaith, a gwelir hyn yn y tabl isod.

Dangosydd Perfformiad Targed 2021-22 Perfformiad Targed Perfformiad Targed
2021-22 2022-23 2022-23 2023-24

Risgiau Gweddilliol
Coch ac Ambryny
Gofrestr Risg
Strategol a
archwiliwyd (dros
gyfnod treigl o 24
mis)

Archwiliadau a 100%
gwblhawyd mewn
chwe mis
Cleientiaid sy’n 100%
ymateb eu bod o leiaf
yn ‘fodlon’

Nifer y staff 5.0 CALI*

* Cyfwerth ag amser llawn

Meincnodi

Mae Grwp Prif Archwilwyr Cymru yn adolygu ei set o fesuriadau perfformiad ar gyfer meincnodi i

sicrhau eu bod yn parhau’n berthnasol a chyson ar draws y 21 cyngor sy’n aelodau o’r griwp.



—

HERIAU A CHYFLEOEDD I'R DYFODOL

Mae newid ac ansicrwydd wedi diffinio’r tair blynedd diwethaf. Mae’r Conffederasiwn Ewropeaidd o
Sefydliadau Archwilio Mewnol yn dadlau, ‘Mewn nifer o achosion bydd hyn yn gofyn am ailystyried
strategaeth archwilio mewnol yn llwyr, gan gynllunio ym mhle mae’n canolbwyntio ei ymdrechion’.
Mae’n mynd ymlaen i ddweud, ‘Rhaid i archwilio mewnol fod yn feiddgar. Os yw pwyllgorau
archwilio’n disgwyl i'r drydedd linell ganolbwyntio ar feysydd risg traddodiadol sydd yn cael eu rheoli'n
dda yn barod, nid yw’r busnes yn gwireddu potensial llawn archwilio mewnol. Mewn achosion o’r fath,
rhaid i brif swyddogion archwilio wthio’n 6l ac addysgu rhanddeiliaid, a’'u hannog i ddefnyddio’r

drydedd linell i asesu themau risg mawr sy’n esblygu’n gyflym.’

Bydd y ffactorau yn yr amgylchedd allanol sy’n effeithio ar y sefydliad yn gofyn am drefniadau asesu
risg aeddfed sydd wedi hen ennill eu plwyf. Yn ogystal, bydd systemau rheoli mewnol yn hanfodol yn
ystod yr amharu parhaus. Yng nghyd-destun y risg gynyddol hon, byddwn yn parhau i arfarnu ein
ffocws ac yn ailymweld & blaenoriaethau archwilio’n gyson gyda’r Tim Arweinyddiaeth i benderfynu ar

flaenoriaethau a darparu sicrwydd amser real sydd yn targedu’r risgiau sy’n achosi’r pryder mwyaf.

Byddwn yn parhau i ddefnyddio dull chwim ac ystwyth trwy edrych tuag at y dyfodol, bod yn
rhagweithiol ac aros cyn agosed a phosib at y sefydliad i ddeall ei risgiau a’i anghenion. Byddwn yn
defnyddio ein hadnoddau cyfyngedig yn ddoeth er mwyn cynnal cydbwysedd gofalus rhwng rheoli
anghenion sicrwydd uniongyrchol, tymor byr a thymor hir, gan gydbwyso’n ofalus ein ffocws ar

ystyriaethau gweithredol a risgiau strategol.

Bydd y Pwyligor Llywodraethu ac Archwilio a’r Tim Arweinyddiaeth yn dibynnu ar y safbwynt
annibynnol ac ystwyth hwn er mwyn cael mewnwelediad i’'r sefydliad a’i risgiau yn ystod cyfnod
parhaus o her. Mae profiad o’r tair blynedd ddiwethaf wedi darparu gwersi gwerthfawr. Mae staff
newydd a brwdfrydig wedi rhoi’r tim archwilio mewnol mewn sefyllfa dda i sicrhau bod ei strategaeth
yn cael ei chyflawni. O’r herwydd, bydd yn parhau i gefnogi’r Cyngor fel elfen allweddol o’i strwythur
llywodraethu, gan alluogi’r Pennaeth Archwilio a Risg i gyflawni’r gofyniad i gynhyrchu barn archwilio
mewnol blynyddol, i gefnogi’r Datganiad Llywodraethu Blynyddol.



ATODIAD A: RISGIAU CYNHENID COCH A RISGIAU
GWEDDILLIOL COCH AC AMBR YN Y GOFRESTR RISG
STRATEGOL

Risg bod y gostyngiad
gwirioneddol yng nghyllid
y Cyngor yn arwain at
gwtogi gwasanaethau
statudol, methu &
chyflawni blaenoriaethau
a mwy o bwysau staffio

YM2

Risg bod y Cyngor yn
methu recriwtio, cadw a
datblygu staff addas, neu
nad yw’r strwythur staffio
yn addas i ddarparu
gwasanaethau effeithlon
ac effeithiol.

YM3

Risg bod methiant TG yn
amharu’n sylweddol ar
ddarparu gwasanaethau

YM4

Risg bod ymosodiad
seiber yn cael effaith
sylweddol ar allu’r Cyngor
i ddarparu gwasanaethau
rheng flaen a

Blaenori
aeth

Risg
Cynheni
d
E/lI=5
T/L=4
B1 (20)

E/l=4
T/L=5
A2 (20)

E/I=5
T/L=5
A1 (25)

Blaenori
aeth
Risg

Gweddilli

ol
E/l=4
T/L=4
B2 (16)

E/l=4
T/L=4
B2 (16)

E/I=5
T/L=3
C1 (15)

Blwyddyn
Archwilio
2018/19

Biwyddyn
Archwilio
2019/20

Cadernid

Blwyddyn
Archwilio
2020/21

Biwyddyn
Archwilio
2021/22

Biwyddyn
Archwilio
2022/23

Cadernid

Yn yr arfaeth ar
gyfer Blwyddyn
Archwilio
2023/24

Cadernid

Ariannol Ariannol amcangyfrifon a
(Ebrill 2020) (Tachwedd digonolrwydd
2022) asesiadau o'r
Créwyd y cronfeydd
risg Mai (Adran 25 0'r
2019 Cod Rheolaeth
Ariannol)
(ARFAETHEDIG)
Recriwtio a Recriwtio a
Chadw Chadw
(Mawrth (Mehefin
2019) 2022)
Archwiliad Archwiliad Archwiliad Archwiliad TG | Rheoli Rhaglen/
TG - TG - TG - Rheoli - Cyfrifiadura Prosiect (Proses
Gwytnwch Gwytnwch Trwyddedau yny Cwmwl Reoli Newid
TG (Ebrill TG (Dilyn i Meddalwedd | (Mawrth 2023) Busnes)
2020) Fyny) (Mai (lonawr (ARFAETHEDIG)
2021) 2022)
Rheoli Cyflenwyr
(ARFAETHEDIG)
Archwiliad Archwiliad Archwiliad TG Seiber
TG - Seiber TG - Parhad - Parhad Ddiogelwch -
Ddiogelwch Gwasanaeth Gwasanaeth Dadansoddiad
(Chwefror TG (Gwe- TG (Gwe- o’r bwich
2019) rwydo) (Dilyni | (ARFAETHEDIG)




Blaenori  Blaenori Blwyddyn Blwyddyn Blwyddyn Blwyddyn Blwyddyn Yn yr arfaeth ar
aeth aeth Archwilio Archwilio Archwilio Archwilio Archwilio gyfer Blwyddyn
Risg Risg 2018/19 2019/20 2020/21 2021/22 2022/23 Archwilio

Cynheni Gweddilli 2023/24

d (o]

gwasanaethau cefnogol rwydo) (Ebrill Fyny) (Medi
acy bydd y Cyngor yn 2021) 2022)
derbyn dirwy sylweddol Rheoli Rheoli Mynediad
gan y Comisiynydd Gwendidau Corfforaethol
Gwybodaeth TG (Medi (Risgiau
2022) Allweddol)
Rheoli (ARFAETHEDIG)
Gwendidau
TG (lonawr
2023)
YMS | Risg nad yw ysgolion yr E/l=4 E/l=4 Wedi’'i ddwyn | Ysgolion yr Ynys
Ynys yn addas i gwrdd & T/L=5 T/L=4 ymlaen i 2023- | (ARFAETHEDIG)
heriau addysgol yn y A2 (20) B2 (16) 24
dyfodol a bod hyn yn
effeithio ar safonau
YM7 | Risg bod newid tu hwnti =AY E/|=3 Rheoli Adolygiad o'r Sicrwydd Gwydnwch
reolaeth y Cyngor (e.e. INARER S T/L=4 Risgiau Ymateb i'r ynghylch Sefydliadol
Brexit, pandemig covid) B2 (16) B3 (12) Brexit Argyfwng Rheoli’r (ARFAETHEDIG)
yn effeithio ar allu’r (lonawr COVID-19 Argyfwng
Cyngor i ddarparu 2020) (Ebrill 2010) COVID-19
gwasanaethau Parhad (Mai 2021)
fforddiadwy Busnes
(Chwefror
2020)
YM9 | Risg o ddiffyg tai addas y E/l=4 E/l=4 Risg newydd Trefniadau’r
gall preswylwyr lleol eu T/L=5 T/L=5 wedi’i greu Cyngor ar
fforddio yn eu cymunedau [AVAPI0)) A2 (20) yn lonawr gyfer darparu
2022 tai addas
(Mehefin
2022)
YM10 | Risg bod camgymeriad E/I=5 Trefniadau Panel Archwiliad Diogelu
diogelu difrifol yn arwain T/L=4 Diogelu wrth Rhiantu wedi cychwyn
at neu’n cyfrannu at niwed EEEENEAI)] Amddifadu o Corfforaethol ym Mawrth
difrifol i’r unigolion bregus Ryddid (lonawr 2023 a’i
hynny y mae’r Cyngor yn (Mehefin 2021) ddwyn ymlaen
gyfrifol amdanynt 2018) i 2023-24




Blaenori  Blaenori Blwyddyn Blwyddyn Blwyddyn Blwyddyn Blwyddyn Yn yr arfaeth ar
aeth aeth Archwilio Archwilio Archwilio Archwilio Archwilio gyfer Blwyddyn
Risg Risg 2018/19 2019/20 2020/21 2021/22 2022/23 Archwilio
Cynheni Gweddilli 2023/24
d (o]
Risg bod tlodi cynyddol yn EE=NARER: VAW I Diwygio Lles

Tlodi (Mawrth

cynyddu’r galw am AIVARCE N WARGN  (Ebrill 2019) 2023)
wasanaethau’r Cyngor A2 (20) A2 (20)

YM13 | Risg na all y Cyngor E/l=4 Risg newydd | Gwiriad lechyd
addasu i fod yn Awdurdod [SEVASCR:: wedi’i greu Newid
carbon niwtral erbyn 2030 BRG] yn lonawr Hinsawdd

2022 (ZM) (Medi
2022)

YM14 | Risg nad yw asedau E/I=5 Risg newydd | Buddsoddiad Rheoli Asedau
ffisegol yr Ynys (e.e. T/L=5 wedi’i greu mewn (ARFAETHEDIG)
adeiladau, ffyrdd, A1l (25) yn Chwefror Asedau
rhwydwaith TG) yn addas 2021 (Tachwedd
i bwrpas, neu nad ydynt 2021)

yn diwallu anghenion
preswylwyr, busnesau ac
ymwelwyr

Dychwelyd i’r Adran



RHESTR TERMAU

Term Esboniad

Archwilio Ystwyth  Mae archwilio ystwyth yn golygu defnyddio methodoleg ystwyth sy’n deillio o’r byd
datblygu meddalwedd. Defnyddir archwilio ystwyth gan dimau archwilio mewnol i
ddatblygu cynllun archwilio sy’n gallu ymateb i newid, p’'un ai yw hynny oherwydd bod
risgiau newydd yn esblygu, neu am fod blaenoriaethau’n newid.

Fformiwla Barnett Defnyddir fformiwla Barnett gan Drysorlys y DU i gyfrifo’r grantiau bloc blynyddol ar
gyfer Llywodraeth yr Alban, Llywodraeth Cymru a gweithrediaeth Gogledd Iwerddon.
Felly, mae’n penderfynu ar gyfanswm y cyllid sydd ar gael ar gyfer gwasanaethau
cyhoeddus megis gofal iechyd ac addysg yn y gwledydd datganoledig.

Cynnyrch Mae cynnyrch domestig gros, neu GDP, yn fesur o faint ac iechyd economi gwlad dros

Domestig Gros gyfnod o amser (un chwarter neu flwyddyn fel arfer). Mae’n cael ei ddefnyddio hefyd i

(GDP) gymharu maint gwahanol economiau ar wahanol adegau mewn amser.

Risg Cynhenid Lefel y risg cyn ystyried mesurau i ymdrin &’r risg a rheolaethau presennol - y sefyllfa
waethaf.

Maleiswedd Unrhyw feddalwedd a ddyluniwyd yn fwriadol i amharu ar gyfrifiadur, gweinydd, cleient

neu rwydwaith cyfrifiadurol, rhyddhau gwybodaeth breifat, cael mynediad
anawdurdodedig at wybodaeth neu systemau, atal mynediad at wybodaeth, neu sy’n
ymyrryd yn fwriadol & diogelwch neu breifatrwydd cyfrifiadur y defnyddiwr.

Y Swyddfa Sefydlwyd y Swyddfa Cyfrifoldeb Cyllidebol yn 2010 i ddarparu dadansoddiad
Cyfrifoldeb annibynnol ac awdurdodol o gyllid cyhoeddus y DU.
Cyllidebol (OBR)

Safonau Archwilio Mae’r Gosodwyr Safonau Archwilio Mewnol Perthnasol (CIPFA, yr Adran lechyd,
Mewnol y Sector  Llywodraeth Cymru, Adran Gyllid (Gogledd Iwerddon), Trysorlys Ei Fawrhydi a

Cyhoeddus Llywodraeth yr Alban) yn cyhoeddi Safonau Archwilio Mewnol y Sector Cyhoeddus ac
(PSIAS) maent yn orfodol i bob corff llywodraeth leol a chanolog.

Meddalwedd Math o faleiswedd (meddalwedd faleisus) a ddyluniwyd i atal mynediad at system
Wystlo gyfrifiadurol hyd nes bod swm o arian wedji’i dalu.

Risg Gweddilliol Lefel gweddilliol y risg ar 6l ystyried pob mesur rheoli cyfredol - lefel bresennol y risg.

Archwilio sy’n Mae Sefydliad Siartredig yr Archwilwyr Mewnol (CIIA) yn diffinio archwilio mewnol sy’n

seiliedig ar risg seiliedig ar risg (RBIA) fel methodoleg sy’n cyplysu archwilio mewnol gyda fframwaith
rheoli risg cyffredinol sefydliad. Mae archwilio sy’n seiliedig ar risg yn caniatau i
archwilio mewnol ddarparu sicrwydd i'r bwrdd fod prosesau rheoli risg yn rheoli risgiau’n
effeithiol, mewn perthynas &’r archwaeth risg.

Cyllideb Wanwyn  Cyflwynodd Canghellor y Trysorlys ei Gyllideb Wanwyn i'r Senedd ddydd Mercher, 15

2023 Mawrth 2023. Roedd y gyllideb yn nodi cynlluniau’r llywodraeth ar gyfer codi a gostwng
trethi, ynghyd & chynlluniau gwariant cyhoeddus, gan gynnwys ar ysgolion, iechyd ac
amddiffyn.

Cofrestr Risg Mae’r Cyngor yn cadw cofrestr o risgiau strategol. Risgiau ydynt a allai effeithio ar

Strategol nodau ac amcanion y Cyngor neu a allai effeithio ar allu’r Cyngor i ddarparu

gwasanaethau o safon i drigolion Ynys Mén a’r rheiny sy’n gweithio ar yr Ynys neu’n
ymweld & hi.

